КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

"Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны "Коми Республикаса Правительстволысь Регламент вынсьöдöм йылысь" Комии Республикаса Правительстволöн 2002 во май 23 лунся 63 №-а шуöмö вежсьöмъяс содтöдын индöм серти.
2. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысьöс

Медводдза вежысь                                                                                П. Орда

Сыктывкар

2008 вося июль 24 лун

204 №

Коми Республикаса Правительстволöн

2008 во июль 24 лунся 204 №-а шуöм дорö
содтöд

"Коми Республикаса Правительстволысь 

Регламент вынсьöдöм йылысь" Коми Республикаса Правительстволöн

 2002 во май 23 лунся 63 №-а шуöмö пыртöм 

ВЕЖСЬÖМЪЯС
"Коми Республикаса Правительстволысь Регламент вынсьöдöм йылысь" Коми Республикаса Правительстволöн 2002 во май 23 лунся 63 №-а шуöмын:

Коми Республикаса Правительстволöн Регламентын, мый вынсьöдöма шуöмöн (содтöд), (водзö – Регламент):

Коми Республикаса Правительстволы Коми Республикаса правовöй акт балаяс дасьтан да пыртан пöрадокын (Регламент дорö содтöд):

1) содтыны татшöм 2.1 пункт:

"2.1 Тайö Пöрадокöн урчитöм Коми Республикаса правовöй акт балаяс видлалан кадсö позьö нюжöдны сöмын Коми Республикаса Юралысьлöн  либö Коми Республикаса Юралысьöн уполномочитöм мортлöн решение кузя сэки, кор эм лöсялана акт бала видлалан кад нюжöдöм йылысь чина мортлöн ходатайство, сійöс ас кадö видлавны позьтöмлунсö подулалöмöн, да Коми Республикаса Юралысьлöн да Коми Республикаса Правительстволöн Администрацияса Юрнуöдысьлöн тайö акт бала видлалан кадсö нюжöдны позянлун да тайö нюжöдöм вöсна лоöмторъяс йылысь помшуöм.";
2) 36 пунктса медводдза абзацын "Коми Республикаса Юралысьöс Медводдза вежысьöн" кывъяс вежны "Коми Республикаса Юралысьöс Медводдза вежысьöн найöс пöлучитöмсянь дас уджалан лунöн" кывъясöн;
3) 40 пункт гижны тадзи:

"40. Правовöй экспертизалöн помшуöмъяс кузя Государственно-правовöй веськöдланін дасьтö:

1) Коми Республикаса Прокурорлöн доводöн сöгласитчöм дырйи – Правительстволöн правовöй актö вежсьöмъяс пыртöм йылысь либö Правительстволысь правовöй акт вынтöмöн лыддьöм йылысь Правительстволысь правовöй акт бала, мый вылö вöчöма прокурорöн реагируйтан акт:
а) кык уджалан лунöн – Коми Республикаса Прокурорлысь протест видлалан помшуöмъяс серти;

б) вит уджалан лунöн – Коми Республикаса Прокурорлысь представление видлалан помшуöмъяс серти;

2) Коми Республикаса Прокурорлöн доводöн абу сöгласитчöм йылысь вочакыв бала:

а) вит календарнöй лунöн - Коми Республикаса Прокурорлысь протест видлалан помшуöмъяс серти;

б) дас календарнöй лунöн – Коми Республикаса Прокурорлысь представление видлалан помшуöмъяс серти.

Колана дырйи Государственно-правовöй веськöдланін корö Коми Республикаса министерствояслысь да олöмö пöртысь власьт мукöд органлысь, Коми Республикаса государственнöй органъяслысь Коми Республикаса Прокурорлы вочакыв бала дасьтöм могысь колана юöръяс. Индöм органъяс сетöны юöръяссö Государственно-правовöй веськöдланінö оз дырджык:

а) кык календарнöй лунысь - Коми Республикаса Прокурорлысь протест видлалан помшуöмъяс серти;

б) куим уджалан лунысь – Коми Республикаса Прокурорлысь представление видлалан помшуöмъяс серти.";

4) 41 пунктын:

1 подпунктын "куим календарнöй лунöн" кывъяс вежны "Государственно-правовöй веськöдланінöн урчитöм кадколастö" кывъясöн;

2 подпунктын "дас календарнöй лунöн" кывъяс вежны "куим уджалан лунöн" кывъясöн;

5) 42 пунктö содтыны татшöм абзацъяс:

"Правительстволöн правовöй акт бала сöгласованиеясöн, видзöдласын торъялöмъясöн сетсьö сöгласуйтöм вылö Коми Республикаса Юралысьöс Медводдза вежысьлы, коді видлалö да сöгласуйтö тайö баласö:

а) кык календарнöй лунöн - Коми Республикаса Прокурорлысь протест видлалан помшуöмъяс серти;

б) вит уджалан лунöн – Коми Республикаса Прокурорлысь представление видлалан помшуöмъяс серти.";

6) содтыны татшöм выль 44 пункт:

"44. Коми Республикаса Прокурорлöн доводöн сöгласитчытöм йылысь вочакыв бала, мый дасьтö Государственно-правовöй веськöдланін, сетсьö сöгласуйтöм вылö Коми Республикаса Юралысьöс вежысьлы (уджмогъяс юклöм серти). Сöгласуйтöны татшöм кадколастö:
а) кык календарнöй лунöн - Коми Республикаса Прокурорлысь протест видлалан помшуöмъяс серти;

б) куим уджалан лунöн – Коми Республикаса Прокурорлысь представление видлалан помшуöмъяс серти.

Коми Республикаса Юралысьöс вежысьöн сöгласуйтöм (уджмогъяс юклöм серти) Коми Республикаса Прокурорлöн доводöн сöгласитчытöм йылысь вочакыв бала сетсьö сöгласуйтöм вылö Коми Республикаса Юралысьöс Медводдза вежысьлы. Сöгласуйтсьö татшöм кадколастö:

а) кык календарнöй лунöн - Коми Республикаса Прокурорлысь протест видлалан помшуöмъяс серти;

б) вит уджалан лунöн – Коми Республикаса Прокурорлысь представление видлалан помшуöмъяс серти.";

7) 44 пункт лыддьыны 45 пунктöн, сэтчö "либö Коми Республикаса Прокурорлöн доводöн сöгласитчытöм йылысь вочакыв" кывъяс содтöмöн.
Вуджöдіс Кузнецова Н.А., 4356 пас

